
Urrunera Legiratu arren,
bailarak non amaitzen diren
ikustea ez da erraza Islandian.
Zerumugan ageri diren
mencliele, hala ere, ez dute
euren handitasunik galtzen.
Amerikako plalea eta
Europaleoa ellearrengandﬂe
zelan banatzen doazen ikusi
dugu, Lurra etengal)e
mugimen&uan dagoela sentitu
ere bai. Sufre usaina clago, eta
geiserrelz oraindik ere bisitariak
harritzen jarraitzen dute. Mila
kolore eta formako ur—jauziele
busti gaituzte. Europaleo
glaziarrﬂe handiena zelan
urtzen den ikusi &ugu,
icebergez jantzitaleo aintzira
berezia sortuz. Harea beltzezko
hondartzetatik ibili gara.
Baina Laugavegurinn izeneko
zeharkaldia da Islandiak
ezkutatzen duen altxorrik
ederrena. Hona hemen han

emandalzo egunen 12roni12a.

Uztailaren erditik irailaren erdira da
Laugavegurinneko zeharkaldia egi-
teko sasoirik onena. Autobusak
orduan joaten dira Reykjaviketik
Landmannalaugar eta Thorsmork-
era. 55 kilometro ditu Laugavegu-
rinnek, eta normalean lau egunean
egiten da. Hala ere, badago aukera
hiruan egiteko. Etapa bakoitzaren
amaiera mendiko aterpe batek adie-
razten du, eta kanpatzeko lekua
dago horien inguruan.

Reykjavik atzean utzi eta norma-
lean udan baino bisitatu ezin daitez-
keen lurraldeetan sartu gara auto-

Thesi: Laugavegurinn (Islanclia)

Lehenengo etapa:
Landmannalaugar-

Hrafntinnusker (12 kilometroko
ibilbidea da. 470 metroko des-
nibela).

Bigarren etapa:
Hrafntinnusker-Alftavatn (15
kilometroko ibilbidea. 40 metro-
ko desnibela)

Hirugarren etapa:
Alftavatn-Botnar (15 kilometro-
ko ibilbidea. 40 metroko desni-
bela)

Laugarren etapa:
Botnar-Thorsmork (15 kilome-
troko ibilbidea. 300 metroko
desnibela)

busez. Harea beltzezko basamottu
zabalean bat-batean egindako
bideetatik doa autobusa, errekak
zeharkatuz gurpil erraldoiei esker.
Basamortu beltzek goroldio berdez
jantzitako mendi eta bailarei eman
diete lekukoa.

Lau orduko bidaiaren ostean
Landamannalaugarreko kanpaleku-
ra heldu gara. Espedizio bateko
oinarrizko kanpamendua dirudi.
Gurpil handidun autobusak eta
kamioiak, kanpin dendak... Ez da
ezer falta. Autobus bat supermerka-
tu txiki bihurtu dute —Mountain
mall— eta beste bat kafetegi. Spa edo
jakuzzirik ez, baina ur termalik ez

da falta.

Ur termaletan etzanda

Kanpina ipini, zeharkaldirako beharko
dugun mapa erosi eta bainu hatrtzera
joan gara. A ze plazera! Bero-berotan,
eguzkiari begira, Landmannaulagarren
dabilen haize bortitza sentitu barik.
Ordu erdi inguru egin dugu sufre
usaindun uretan beratzen. Gero, aha-
lik eta arinen janztea izan dugu erron-
ka, hoztu barik. Lortu egin dugu,
baina ordubete igaro baino azkarrago
hezurretaraino heldu zaigu haize
hotza. Landmannalaugarren beti egi-
ten du hotz. Fjallabak parke naziona-
laren bihotzean gaude, inguru geotet-
mal handienetako batean. Rhyolite

izeneko haitz bolkanikoaren errei-
nuan, mendi koloretsuz inguratuta.

Planetaren erraiei sufre

usaina darie

1zotza eta sua. Kontrasteak, koloreak,
lasaitasuna, zabaltasuna... Hori da
Islandia. Jules Vernek hemen hasi
zuen Lurraren erdigunera bidaia eta ez
da kasualitatea; zenbait lekutan barne-
ko zaratak entzuten dira. Haserre
batzuetan eta beste batzuetan bareago.
Lurrari kea dario zenbait lekutan eta
sufre usaina zabaltzen du haizeak.

Landmannalaugar utzi eta Lauga-
vegurinn izeneko bideari ekin diogu.
Termen bideari. Zeharkaldi osoan ez
dugu jatekorik topatuko eta, beraz,
lau egunetarako janaria aldean eroa-
tea komeni da. Helburua, lau egu-
nean Thor jainkoaren basora hel-
tzea. Gorantz hasi dugu ibilbidea
pastel koloretako mendi artetik,
sufrezko keak inguratuta.

Lau orduan heldu gara Hrafntin-
nusker-era. Honako bidean ikusi
duguna zoragarria izan da eta
zeharkaldirik ezagunena izan arren,
ez dugu ia inor topatu. Basaltozko
harriek distira egiten dute eguzki-
tan. Aterpetik kilometro eta erdira
izotzezko kobazuloak daude, Lurre-
tik datorren berotasunak hautsitako
glaziarrean.

Bigarren egunean gora eta behe-

ra hasi dugu bidea, eta helmugara
hubildu ahala ikuspegia ikusgarria
da. Berdez jantzitako mendiak gla-
ziar erraldoiei eutsi gura diotela
ematen du. Izen luzedun hiru gla-
ziar ageri dira eskuman, Alftavatn-
eko lakuaren inguruan. Aterpea

bat ere handik ordubete ingurura,
Hvanngil izenckoa.

Apar-harri gainean ibiltzen

Hirugarren eguna dugu, eta 0so goiz
ibili gara, sekulako eguraldia lagun.
Bide erdia mahuka motzetan egin
dugu. Hori bai, ibiltzen hasi eta ordu

bira errekatik igaro behar izan dugu.
Oso hotz dago eta hanketan min egi-
ten du. Uraren indarra izugarria da.
Aurretik ere errekaren bat edo beste
aurkitu dugu, baina harrien gainetik
pasatu gara. Bidearen zatirik handie-
na, hala ere, Emstrur-eko desertu
beltzean zehar egin dugu, apar-harri

dago laku ondoan, eta baita beste

Glaziarrik handiena eta
parlamenturik zaharrena

Vatnajokull-ek, “urezko glaziarrak”,
8.400 kilometro koadro inguru hartzen
ditu bere azpian. Europako handiena da
eta munduko hirugarrena. Hala ere, urtuz
doa apurka-apurka eta horren ondorio da
Jokursalon izeneko iceberg aintzira
(eskumako argazkian). Ipar poloko pai-
saia dirudi.

930. urtean jaio zen Islandiako Atl-
hing-a edo biltzar nazionala, Europako
lehenengo parlamentua, Thingvellir
herrian —Parlamentuaren lautada esan
nahi du—, Reykjaviketik 50en bat kilome-
trora eta haren ipar-mendebaldean. His-
torian izan duen garrantziagatik ez ezik,
bestelako fenomenoengatik ere ezagun
da Thingvellir. Europako eta Amerikako
plaka kontinentalak zelan banatzen diren
ikus daiteke bertan.

2007ko abenduaren 23a




Pae®  @Liil o wg@FR 0 ST TR TR d o e N .

Skogar herrian dago Skdgafoss ur-jauzia (ezkerrean); 60 metroko altueratik jausten da ura. Eskuman, Landmannalaugar izeneko ingurua,
mendi koloretsuengatik ezaguna.

gainean. Hareatan ibiltzea bezalakoa
da: asko kostatzen da pausu bakoitza
egitea. Sei orduren ostean heldu gara
gaurko helmugara.

Thorsmork, Thor jainkoaren basoa

Biharamunean, arroila zeharkatu
eta berarekiko paralelo goaz. Txa-
rrena Thorsmorkera heldu orduko
etorri da: ur-lasterrak dituen erreka
zabaletik pasatu beharra. Horren
ostean, Thorten erreinuan sartu
gara. Berde zein gorriz jantzitako
baso polita. Perretxikoen ostean
iratxoren bat agertuko dela ematen

du. Ibilaldiaren amaiera adierazten
duen panela dugu aurrean.

Gune bi eta aterpe bi daude
Thoérsmork-en. Ezkerretara eginez
gero Langidalur-era bidea dago.
Aterpea bera leku ikusgarrian dago,
mendiek inguratuta, glaziar biren
zaintzapean (Eyjaliallajokull eta
Myrdalsjékull). Skogar-era bidea
egin gura dutenek bertatik atera
beharko dute. Beste egun biko
bidea da berez, baina batzuek egun
bakarrean egiten dute. Skogafoss
izeneko ur-jauzietan amaitzen da

ibilbidea.

Beste gunea Husadalur da. Ez
dago horren leku zoragarrian, baina
ur termalak daude bertan. Ordain-
duz gero, sauna eta bungalowak ere
erabil daitezke. Reykjavikera eta ring
roadera —Islandiako errepide nagu-
sira— joateko autobusak bertatik
ateratzen dira. Horietako batean
alde egingo dugu, lau egunez ingu-
ratu gaituzten paisaia harrigarriei
agur esanez. Itzuli egingo gara.

http://www.argia.com/argia-astekaria
helbidean, diaporama bidaia honetako
argazkiekin.

